ԱՄՓՈՓԱԹԵՐԹ

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	       1. Ֆինանսների նախարարություն
	06.08.2021 թ.

	
	N 01/8-4/12497-2021

	Ձեր 27.07.2021թ-ի N 01/11.3/6665-2021 գրությամբ ներկայացված՝ ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետու​թյան օրենքում վերաբաշխում և փոփոխություն, Հայաստանի Հանրապետու​թյան կառավարության 2020 թվականի դեկտեմբերի 30-ի N 2215-Ն որոշման մեջ փոփոխություն​ներ և լրացումներ կատարելու, Հայաստանի Հանրապետության քաղաքաշինության կոմիտեին գումար հատկացնելու մասին» ՀՀ կառավարու​թյան որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 

1. Նախագծով առաջարկվում է ՀՀ կառավարության 04.02.2021թ-ի «Տնտեսական արձագանքման ծրագիրը և գործողությունների պլանը հաստատելու մասին» N 142-Լ որոշման (այսուհետ՝ Որոշում) N 2 հավելվածով հաստատված՝ տնտեսական արձագանքման ծրագրի նպատակային գործողությունների պլանում ընդգրկված «Կոնդ թաղամասի զար​գացման ներդրումային ծրագրի ակտիվացում» միջոցառման իրականացման նպատակով ՀՀ 2021թ-ի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ քաղաքաշինության կոմիտեին (այսուհետ՝ Կոմիտե) հատկացնել 54,000.0 հազ. դրամ, որից՝

· 9,000.0 հազ. դրամ՝ «Կոնդ» թաղամասի վերակենդանացման ծրագրի երկփու​լային մրցույթի կազմակերպչական աշխատանքների համար,

· 45,000.0 հազ. դրամ՝ մրցույթի մրցանակային ֆոնդի համար:

Այս կապակցությամբ հայտնում ենք.
	

	
	Ընդունվել է:
Կատարվել է համապատասխան փոփոխություն:

	1) Նախագծով ՀՀ կառա​վարության պահուս​տային ֆոնդից հատկաց​ման առաջար​կու​թյունը ներկա​յացված չէ ՀՀ կառավարության 30.12.2020թ-ի N 2215-Ն որոշ​ման 4-րդ կետի 9-րդ ենթակետի «բ» պարբերությամբ սահմանված պահանջին համապատաս​խան:

 Բացի այդ, Որոշման N 1 հավելվածի «IX. Ծրագրի ֆինանսական փաթեթը» մասի 54-րդ կետը սահմանում է, որ «Ծրագրի և միջոցառումների ֆինանսավորման համար կարող է պահանջվել 2021 թվականի պետական բյուջեի շրջանակներում ծրագրային և ծախսային համամասնությունների ընթացիկ միջոլորտային և/կամ ներոլորտային վերանայում և վերաբաշխում, այդ թվում՝ հաշվի առնելով մակրոտնտեսական շրջանակի ընթացիկ հնարավորությունները և չտուգանելով հարկաբյուջետային հավասարակշռությունը:»:

Հարկ ենք համարում նաև նշել, որ ՀՀ 2021թ-ի պետական բյուջեի «1098. Բնակա​րանային ապահովում» ծրագրի «21001. Բնակարանային շինարարություն» միջոցառման գծով նախատեսված 1,290,614.2 հազ. դրամից 500,000.0 հազ. դրամը չբաշխված միջոցներ են, որոնց կատարողը, Կոմիտեի փոխարեն, դիտարկվել է ՀՀ կառա​վարությունը՝ շինարա​րական աշխատանքների նախագծա​նախա​հաշվային փաստաթղթերի և վերջիններիս փոր​ձագիտական դրական եզրակացու​թյունների բացակայությամբ պայմա​նավորված: Ուստի առաջարկում ենք վերոհիշյալ չբաշխված միջոցներից վերաբաշխում կատարելու հնարավորության հարցը քննարկել ծրագրի ԲԳԿ հանդիսացող ՀՀ աշխատանքի և սոցիալական հարցերի նախարարության հետ:
	Ընդունվել է:

Կատարվել է համապատասխան փոփոխություն:

	2) Նախագծով «Կոնդ թաղամասի զարգացման ներդրումային ծրագրի ակտիվացում» միջոցառման գծով միջոցները նախատեսվում է հատկացնել Կոմիտեի կողմից իրականացվող «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրով, ընդ որում, ընթացիկ ծախսերը նախատեսվում է նոր դասիչով՝ «11008», իսկ հիշյալ մրցանակաբաշ​խության աշխատանքների համար անհրաժեշտ և նախահաշվում ներառված կապիտալ ծախսերը՝ վարչական սարքավորումների ձեռքբե​րումն իրականացնել «31001. Քաղաքա​շինության կոմիտեի կարողությունների զարգացում և տեխնիկական հագեցվա​ծության ապահովում» միջոցառման շրջանակներում՝ 1,300.0 հազ. դրամի սահմաններում: 

Այս կապակցությամբ հայտնում ենք, որ վերոհիշյալ ներդրումային ծրագրի իրականացման և կազմակերպման նպատակով ձեռք բերվող վարչական սարքավորումները չեն կարող համարվել Կոմիտեի համար ձեռք բերվող կապիտալ ակտիվներ: Ուստի առաջարկում ենք՝ «Կոնդ թաղամասի զարգացման ներդրումային ծրագրի ակտիվացում» միջոցառման գծով ֆինանսավորումները ՀՀ պետական բյուջեում նախատեսել առանձին ծրագրով, իսկ վարչական սարքավորումների ձեռքբերման համար անհրաժեշտ գումարի հատկացումն իրականացնել նոր միջոցառման գծով՝ գումարի հատկացման նպատակին համապատասխան շարադրելով նաև տվյալ միջոցառման անվանումը և նկարագրությունը:
	Ընդունվել է:

Կատարվել է համապատասխան փոփոխություն:

	3) ՀՀ փոխվարչապետի 06.07.2021թ-ի N 04/03.17/22036-2021 հանձնարա​րականի համաձայն, «Կոնդ» թաղամասի վերակենդանաց​ման ծրագրի մրցույթի շրջանակներում անհրաժեշտ 54,000.0 հազ. դրամը ՀՀ քաղաքաշինության կոմիտեին պետք է տրամադրվի փուլային տարբերակով՝ 1-ին փուլի համար հատկացնելով մրցույթի կազմակերպչական ծախսերի համար պահանջվող 9,000.0 հազ. դրամը: Մինչդեռ Նախագծով նախատեսվում է միջոցները հատկացնել մեկ փուլով՝ ամբողջությամբ: 

Դրա հետ մեկտեղ, Նախագծին կից ծախսերի նախահաշվում բացակայում են 9,000.0 հազ. դրամի շրջանակներում ձեռք բերվող ապրանքների, ծառայությունների քանակների և գների հիմնավորումները, բավարար տեղեկություններ մրցույթի մասնակիցների, ինչպես նաև ժյուրիի անդամների քանակի վերաբերյալ, տարանջատված չեն ընթացիկ և կապիտալ բնույթի ծախսերը: 

Հիմնավորման անհրաժեշտություն ունի նաև կազմակերպչական աշխատանքներին ներգրավված խմբի խրախուսման՝ 550.0 հազ. դրամ, և մրցույթի մրցանակային ֆոնդը 45,000.0 հազ. դրամի չափով նախատեսելու սկզբունքը և կառուցվածքը, ինչպես նաև N 8 հավելվածի գնումների պլանում ներառված 30192128-1 գրիչ գելային», 30199420-1 թուղթ նշումների համար, սոսնձվածքով», 30197511-1 ստվարաթուղթ», 39151170-1 ցուցահան​դե​սի սարքեր» և 98111120-1 մասնագիտացված կազմակերպությունների կողմից մատուց​վող ծառայություններ» ԳՄԱ կոդերով գնման առարկաների համար նշված ՄԱ գնման ձևի ընտրությունը:
	Ընդունվել է:

Հիմնավորման մեջ կատարվել է համապատասխան լրացում:

	2. Ինչ վերաբերում է Նախագծում առկա խմբագրական բնույթի թերություններին, ապա առաջարկում ենք Նախագծի՝

· «11008» միջոցառման անվանումը և նկարագրությունը խմբագրել ընդհանրական՝ միջոցառման շրջանակներում ներդրումային այլ ծրագրեր դիտարկելու հնարավորությամբ,

· համապատասխանեցնել Նախագծի 2-րդ կետով և հավելվածների «1103» ծրագրի գծով նախատեսված գումարի չափը: 
	Ընդունվել է:

Կատարվել է համապատասխան փոփոխություն:

	2. Աշխատանքի և սոցիալական հարցերի նախարարություն
	15.09.2021 թ.

